Ngā waka taua o Tūrangawaewae

Te Reo Māori i roto i te Marautanga o Aotearoa
Kōeke
4

Whenu
Pānui (Tuhituhi)
Whāinga paetae
Ahakoa he aha te tūmomo tuhinga e tino mātau ana atu ana te ākonga ki tāna i pānui ai, e taea ana hoki e ia te āta tātari. Ka whakapakari anō hoki ia i tōna āhei ki te arotake i te whai hua o āna tuhinga.
Pūkenga
Ko te tere pānui, ko te mātai me te whakatau wawe i te ngako o te kōrero.
Hei mahi
Ka pānui te ākonga i te kōrero “Ngā Waka Taua o Tūrangawaewae” ki te kimi whakautu ki ngā pātai e whai ake nei. Mā te pouako ngā pātai e pātai i mua i te pānuitanga, ā, kotahi mēneti noa iho te wā ki te kimi i te whakautu ki ia pātai.
Ngā pātai
1.
He aha te wawata o Te Puea e tonoa ai a Piri ki roto o Te Arawa?

2.
He aha i rerekē ai ngā ingoa o ngā waka taua o Aotea me Takitimu?

3.
He toimaha ngā mahi whakairo waka. He aha ngētehi o ngā mea i mahia ake e ngā kaitārai, kaiwhakairo i ngā waka?

Aromatawai
Ka whakaaturia tana taunga ki te:

•
tere pānui i te tuhinga

•
tāutu i ngā ariā matua o ngā tuhinga āhua roa

•
tere mau i te ia o ngā tuhinga.

Kōeke
4

Whenu
Whakarongo (Kōrero)
Whāinga paetae
Mā te āta whakarongo ka taea e te ākonga te kōrero te whai.
Pūkenga
He mōhio anō ki ngā momo whakatakoto kupu huhua. 
Hei mahi
He mahi whakarongo i mua i te pānuitanga i te kōrero. 
Rauemi
Papakupu Māori
Tohutohu
Āta tirohia, āta wānanga te tikanga o ngā kupu i mua i te whakarongotanga ki te kōrero. Ka kimi, ka tāutu i ngā rerenga kōrero o te tuhinga tonu e rite ana te tikanga ki ngētehi atu rerenga kōrero.
Aromatawai
Ka whakaaturia tana taunga ki te:

•
mōhio ki ngā whakatakotoranga huhua

•
whai tika i ngā tohutohu.

Tā te pouako – Ngā whakautu
	He rerenga kōrero
	He rerenga mai i te kōrero

	He rangatira ia nō tō mātou marae.
	Ko ia tonu te manu mātārae o te marae o Tūrangawaewae.

	Nāwai rā, nāwai rā, ka māunu.
	Ka haere te wā, ka rere ...

	Koia tēnei te kōkiritanga tuatahi, arā ko te whakakawa kia rata ai ngā āhuatanga o te wao.
	Koinei te wānanga tuatahi mā rātou, arā, ko ngā karakia me ngā tikanga o te ngahere.

	Atu i te kani, kīhai kē atu he utauta a tauiwi i taungia.
	Ahakoa i whakamahia e rātou i te tātaretare, koina anake te taputapu pākehā i whakamahia.


Tā te ākonga
	He rerenga kōrero
	He rerenga mai i te kōrero

	He rangatira ia nō tō mātou marae.
	

	Nāwai rā, nāwai rā, ka māunu.
	

	Koia tēnei te kōkiritanga tuatahi, arā ko te whakakawa kia rata ai ngā āhuatanga o te wao.
	

	Atu i te kani, kīhai kē atu he utauta a tauiwi i taungia.

